
Pertemuan Kerjasama Strategik Bersama Kedutaan Turki dan IEIJS UUM serta 
penyerahan Monograf Baitulmaqdis. Dari Kiri, Prof. Abd Al-Fattah EL-Awaisi 
(Professor Pelawat, IEIJS UUM), Dr. Merve Kavakci (Duta Turki ke Malaysia), Dr. 
Aminurraasyid Yatiban (Pengarah, IEIJS UUM) dan Meor Muhammad Afif Aiman Abu 
Bakar (Fello Bersekutu/Calon PhD, IEIJS UUM). 

 
 
 

KUALA LUMPUR 30 Julai – Turki adalah merupakan antara negara yang lantang 
memperjuangkan hak dan kebebasan negara Palestin. Malah ia juga antara negara 
Islam yang berpengaruh serta dikagumi. Beberapa bulan yang lepas Malaysia telah 
dikurniakan seorang Duta yang penuh kontroversi oleh Presiden Turki iaitu Dr. Merve 
Kavakci. Beliau merupakan seorang Ahli Parlimen Turki yang pertama memakai hijab 
ketika sidang dewan Parlimen Turki lalu telah menyebabkan beliau pernah ditarik hak 
kewarganegaraan Turki disebabkan tindakan tersebut. 

 
Dr. Aminurraasyid Yatiban, Pengarah Institute of Excellence for Islamic Jerusalem 
Studies (IEIJS) diiringi oleh Prof. Dr. Abd Al-Fattah El-Awaisi, Professor Pelawat IEIJS 
dan Meor Muhammad Afif Aiman Bin Abu Bakar Felo Bersekutu serta pelajar PhD 
IEIJS telah mengadakan sebuah kunjungan hormat keatas Dr. Merve Kavakci, Duta 
Turki ke Malaysia bagi menjalinkan kerjsama strategik diantara IEIJS dengan Negara 
Turki. 

Pelbagai isu yang telah dibincangkan dalam pertemuan bersejarah tersebut 
terutamanya berkenaan perkembangan dan pembangunan akademik antara dua 
negara. Hal ini kerana, Dr. Merve Kavakci adalah merupakan bekas Professor di Turki 
dan Amerika Syarikat. Dunia akademik tidak asing lagi buat beliau. 

 
“Pendidikan adalah sebuah Jihad dan Fisabilillah. Ia merupakan tanggungjawab 
semua muslim” kata Dr. Merve Kavakci. 

 
Menurutnya lagi, “dengan bantuan UUM, kita harus bekerjasama bersama dalam 
membangunkan serta menambah baik sistem Pendidikan kedua-dua negara”. 

 
Seperti umum mengetahui Dr. Merve Kavakci juga terkenal sebagai aktivis hak wanita 
selain memperjuangkan hijab di seluruh dunia. Oleh yang demikian, pertemuan ini 
telah membuka dimensi baru dalam kerjasama strategik antara Turki dan Malahysia 
yang diterajui oleh IEIJS UUM dalam memberikan penekanan penuh terhadap 
mengeksport tenaga pakar yang terdiri daripada golongan wanita ke negara Turki. 

 
Duta Turki ini memaklumkan kepada rombongan IEIJS UUM akan keadaan semasa 
berkenaan diskriminasi ataupun perbezaan jantina di Turki yang memerluikan sebuah 
perubahan yang positif serta mengambil Malaysia sebagai model terbaik dalam 
merujuk hak kesaksamaan jantina dari segenap aspek kehidupan. 

 
Beliau juga menggesa IEIJS untuk mengerakkan inisiatif ini dengan segera. “Kami 
Negara Turki amat berbangga dengan pencapaian dan agenda penubuhan IEIJS yang 
merupakan Institut yang Pertama di kalangan dunia Islam yang ditubuhkan dalam 
mefokuskan dunia islam serta baitulmaqdis”. Malah beliau juga berbesar hati untuk 
berkunjung ke UUM bagi memenuhi jemputan IEIJS dalam segala apa bentuk aktiviti 
yang dianjurkan oleh institut.- IEIJS ONLINE 

